
Sut ydych chi’n ateb y math hwn o gwestiwn? 






Cwestiwn 3 – Beth yw Pwrpas ffynhonnell B? 

· Mae’r cwestiwn hwn yn profi eich gwybodaeth am ffynhonnell a’ch dealltwriaeth ohoni. 

· Bydd angen i chi ddefnyddio’r ffynhonnell a’r disgrifiad o'r ffynhonnell (ar waelod y ffynhonnell) 

· Mae’n rhaid i chi gyfeirio at y cyfnod (edrychwch ar y disgrifiad) 

· Defnyddiwch y geiriau yn y ffynhonnell i’ch helpu chi


At bwy mae wedi’i anelu? 

Pwy yw’r gynulleidfa darged? 
 Beth mae’r ffynhonnell yn ei ddangos?

Delwedd? Beth ydyw? 
Testun? Beth mae’n ei ddweud? 
Penawdau?
FFYNHONNELL

Rhagor o wybodaeth ddefnyddiol? 
Papur newydd?
Llyfr?
Cylchgrawn? 
DISGRIFIAD 

Edrychwch ar y dyddiad.
MEDDYLIWCH: Beth oedd yn digwydd tua’r adeg hon? A oedd unrhyw beth yn digwydd ar yr adeg hon a allai egluro pwrpas y ffynhonnell? 

Beth mae’r disgrifiad yn ei ddweud? 

A yw’n awgrymu pam cafodd y ffynhonnell ei chreu? 

A yw’n awgrymu beth yw ei phwrpas? 
e.e. Propaganda?
Hysbysebu? 












	














Sut mae ateb y cwestiwn hwn. 

1. Dewiswch fanylion o’r disgrifiad. Beth allwch chi ei weld? Beth mae’n ei ddweud?  Rhowch farn ynghylch ei bwrpas. 

Hysbyseb o 1927 yw’r ffynhonnell hon. Mae’n hysbysebu’r ffilm The Jazz Singer, gydag Al Jolson ynddi. Roedd y ffilm hon yn bwysig gan mai hon oedd y ffilm lafar gyntaf. Roedd ffilmiau yn fud cyn hyn, ond gyda datblygiad y “vitaphone”, fel mae’n dangos ar y poster, roedd hyn yn ffordd o hysbysebu’r ffilm gyntaf gyda sain yn 1927. Hysbysebu’r math newydd hwn o ffilm i’r bobl oedd ei bwrpas. 


2. Defnyddiwch eich gwybodaeth am y pwnc – datblygwch y brif neges. Nodwch fanylion a’u hegluro.
 
Dechreuodd y sinema ddatblygu yn ystod y 1920au .........
O ganlyniad i ddatblygiad technoleg, ‘The Jazz Singer’ oedd y ffilm gyntaf lle gallai'r gynulleidfa glywed yr actorion. Mae hyn yn dangos bod datblygiad technoleg wedi bod yn fanteisiol ac wedi cael effaith ym myd y sinema. Daeth yn fwyfwy poblogaidd.  
Mae’r hysbyseb hefyd ........


3. Awgrymwch resymau pam y cafodd y ffynhonnell ei chreu ar yr adeg. 

Roedd y prif gymhelliant yn fasnachol, sef denu pobl i wylio'r ffilm. Mae cwmni ffilm Warner Brothers yn hysbysebu'r ddyfais newydd hon i ddenu pobl i fod yn rhan o’u cynulleidfa. Mae’r hysbyseb hwn yn uchel fel bod pawb yn gallu ei weld wrth gerdded y strydoedd. Ei fwriad yw cael pobl i ddod “ddwywaith y dydd” ......  

